Rezime Egzekitif:

Yon Lavni Pi An Sekirite pou Zon Boston

Mas 2026

Chak jou, gen anpil vwayaj ki komanse epi ki fini nan tout zon Boston
an. Men, deye deplasman chak jou sa yo, gen yon danije ki kache:
aksidan trafik ki lakoz blesi grav oswa lanmo. Plan Aksyon Vizyon Zewo
pou Zon Boston an se demach estratejik Oganizasyon Planifikasyon
Metwopoliten Zon Boston an (MPO) pou chanje reyalite sa a. Objektif Li
se rive jwenn yon gwo rezilta, men ki posib: ZEWO LANMO AK BLESI
GRAV NAN TRAFIK ANVAN ANE 2050. Angajman sa a gen rapo ak
konsepsyon yon sistem transpo ki pwoteje tout moun, rekonét ere
moun fe toujou rive, e nou bezwen mete plizyé kouch sekirite pou
anpeche move konsekans ki pi grav yo.

Pwobléem N ap Feé Fas:
Pwoblem Sekirite Wout yo

Chif yo kle: soti 2018 rive 2022, gen preske 1,000 moun chak ane nan Zon Boston an ki pedi lavi yo oswa
blese grav nan aksidan trafik. Malgre aksidan grav sa yo pa pi gwo kantite a nhan tout ensidan trafik, yo
kontribye anpil lanmo moun ak defisi nan ekonomi an—ki monte nan plizyé milya dola chak ane. Analiz nou
montre aksidan grav sa yo pa fet pa aza. Yo plis rive nan kek zon espesifik epi yo gen sikonstans patikilye:

KOTE AKSIDAN YO RIVE: Yon gwo kantite lanmo ak blesi grav fet sou gwo wout yo kote machin yo ap kouri
ak gwo vites pami pyeton yo, moun ki sou bisiklet oswa k ap sikile. Anpil aksidan fet sou wout ki anba
kontwol minisipalite yo, sa mete aksan sou enpotans aksyon lokal yo.

KIJAN AKSIDAN YO RIVE: Preske 40 pousan aksidan ki lakoz lanmo oswa blesi grav fet ak yon seél machin, e
35 pousan ladan yo gen pyeton ki enplike. Aksidan ki rive lannuit gen plis chans pou lakoz lanmo oswa
blesi grav, e yo souvan gen rapo ak kondwi sou enfliyans alkol oswa ekse vites.

ZON KLE POU NOU METE AKSAN SOU YO: Analiz detaye nou te f& montre kék zon espesifik kote aksidan yo
swa rive pi souvan, swa ap ogmante rapidman nan Zon Boston an. Zon sa yo enkli aksidan ki fet nan
entéseksyon, aksidan kote itilizaté wout ki pi vilnerab yo enplike (pyeton, moun k ap monte bisiklet ak
moun k ap itilize aparéy pou deplase), aksidan kote yon machin soti nan liy li, aksidan kote chofe oswa
itilizate wout granmoun aje enplike, ensidan ki gen rapo ak vites, aksidan ki gen gwo machin enplike. Se
nan zon sa yo efd kolektif nou ka fé plis diferans.

Pou idantifye zon pwoblem sa yo, nou devlope de zouti pisan: Rezo Aksidan Grav (HIN) ak Rezo Gwo Risk
(HRN). HIN nan idantifye “pwen cho” kote aksidan grav te deja rive, sa ede nou konprann model aksidan yo
nan tan pase yo. HRN nan idantifye davans kote ki gen karakteristik ki ka lakoz aksidan grav nan lavni, menm
si okenn aksidan grav poko fet la. Rezo sa yo, ou ka jwenn yo sou yon kat enteraktif sou entenét la (gade bos-

tonmpo.org/visionzero), e yo bay kominote yo mwayen pou yo konprann pwoblém sekirite lokal yo, epi mete

efd yo kote ki pi nesese.

Yon vwa kolektif:
Apwoch Patisipasyon Nou ak Prensipal Dekouvet yo

Pou mete sou pye yon plan ki gen yon anplitid konsa, li enpotan pou n tande vwa moun ki plis afekte yo. Nou
te devlope yon estrateji patisipasyon pou ranmase opinyon divés moun nan tout Zon Boston an. Pa mwayen
Gwoup Travay Vision Zero, sondaj piblik, gwoup diskisyon, tablewonn minisipal ak yon sitweb ki dedye pou
pwojeé a — nou te tande plizye santen rezidan, anplwaye minisipal, ajan lapolis, pwofesyonel sante piblik,
defanse dwa ak lide kominote.

Reyaksyon yo te klé e koyeran:

KONFYANS SOU WOUT YO: Yon enkyetid prensipal
se manke konfyans antitilizate wout yo. Pyeton yo
pé pou si chofé yo pa kanpe, chofé yo enkyete yo
pou moun k ap kondwi sou enfliyans alkol oswa ki
distre, epi moun k ap monte bisiklet yo pe paske
yO panse yo pa gen ase espas.

KONSEPSYON WOUT YO ENPOTAN: Moun yo fé kon-
nen konsepsyon aktyél wout yo souvan pémet
machin yo woule two vit. Sa lakoz moun yo pa
santi yo an ensekirite. L& itilizaté vilnerab yo pa
santi yo aléz pou yo mache, sikile oswa monte bi-
sikléet, yo pi fasil pou yo deplase sou machin.
Enkyetid estriktirel yo gen ladan twotwa ki manke
oswa ki pa bon, pasaj pyeton ak koulwa bisiklet,
ansanm ak move vizibilite ki nan entéseksyon yo.

ABSANS POLITIK AK FINANSMAN: Malgre gen plizyé
politik sekirite avanse ki egziste deja, patne yo
mete aksan sou nesesite pou gen chanjman
lejislatif, tankou otorizasyon pou mete sistem
otomatik pou pini moun ki pa respekte limye wouj
oswa k ap woule two vit. Youn nan defi ki pi
enpotan toujou, anplwaye minisipal yo souliye dif-

ikilte ki genyen se manke finansman lajan ak
fleksiblite pou mete ann aplikasyon amelyorasyon
sekirite ki pwofon yo.

YON CHEMEN POU AVANSE:
Travay Ansanm pou Vizyon Zewo

Reyalize objektif Vizyon Zewo nou an pou 2050 mande pou tout moun ki enplike nan sekirite transpo mete

tet yo ansanm e kontinye travay san lage. Oganizasyon Planifikasyon Metwopoliten Zon Boston an (MPO)

pral jwe premye wol nan aplikasyon plan sa a, epi nou envite tout minisipalite, patne leta, 0ganizasyon

kominote ak tout moun nan sosyete a pou vin patisipe avek nou.

Wol MPO a gen ladan:

KOWODONE : Ankouraje kolaborasyon atrave
echanj ant koleg, gwoup travay ak komi-
nikasyon direk pou asire tout moun ap avanse
nan menm direksyon an.

PLANIFYE: Entegre prensip Sistem Sekirite a nan
tout planifikasyon k ap fét pou lavni epi sipote
inisyativ ki santre sou sekirite tankou Safe Rou-
tes to School ak Complete Streets.

FINANS: Bay priyorite ak envestisman sekirite nan
zon HIN ak HRN te idantifye yo ak sa ki ann akod
ak Apwoch Sistem Sekirite a.

EDIKE: Sansiblize piblik la atravé kanpay ki vize
pwoblém kritik tankou vités, soti nan liy ak seki-
rite itilizaté wout vilnerab yo.

EVALYE: Suiv epi rapote pwogre sekirite rejyonal
chak ane, pandany ap itilize endikaté pefomans
pou ranfose estrateji ki mache byen, epi adapte
yO si sa nesese.

DEFANN: Sipote politik ak lejislasyon nan tout nivo
gouvenman ki amelyore sekirite sou wout yo,
tankou otorize itilizasyon aplikasyon otomatik.

Wol Minisipalite yo ak Patné Leta yo gen ladan:

METE ANN APLIKASYON MEZI SEKIRITE KI
PWOUVE: Sevi ak done ak direktiv MPO a pou
bay chanjman nan konsepsyon lari yo priyorite
(tankou mezi pou ralanti vites ak amelyorasyon
pasaj pyeton), epi mete ann aplikasyon bon pra-
tik pou adrese zon kote aksidan yo rive pi

souvan (Enteseksyon, Soti nan Liy, ltilizate
Wout Vilnerab, Chofé Aje, Ekse Vités ak Gwo
Machin).

ADOPTE POLITIK KLE: Mete limit vites ki pi ba nan
zon ki gen anpil moun ak zon lekol. Adopte poli-
tik “flot sekirite” ki egzije teknoloji sekirite ak
fomasyon pou chofé nan flot machin minisipal
yo.

SEVI AK OPOTINITE FINANSMAN: Chéche aktivman
tout pwogram finansman ki disponib, tankou
Safe Routes to School, Complete Streets ak
Shared Streets and Spaces, MassDOT ofri, an-
sanm ak sibvansyon federal yo.

KONTINYE AK ANGAJMAN E KOLABORASYON:
Mete kanpe gwoup travay lokal pou Vizyon
Zewo, angaje piblik la epi kowodone ak
kominote vwazen yo ak ajans leta yo pou asire
yon apwoch komen pou sekirite.

Plan Aksyon sa a plis pase yon dokiman: li se yon angajman pou yon lavni kote pésonn pa pedi lavi yo, ni
blese grav sou wout nou yo. Se yon apel pou tout kominote, tout pwopriyeté wout ak chak rezidan mete men

ansanm pou konstwi yon sistem transpo ki vréman an sekirite pou Zon Boston an. Ann fé Vizyon Zewo a vin

yon reyalite.

